
yamaka kAvyaM (ghaTakarpara)

யமக காவ்யம் (க⁴டகர்பர)

க⁴டகர்பர யமக காவ்யம்
நிசிதம் க²முபேத்ய நீரதா³இ:

ப்ரியஹீநாஹ்ரு’த³யாவநீரதை:³ ।
ஸலிலைர்விஹதம் ரஜ:க்ஷிதௌ
ரவிசந்த்³ராவபி நோபலக்ஷிதௌ ॥ 1॥
ஹம்ஸா நத³ந்மேக⁴ப⁴யாத்³ த்³ரவந்தி
நிஶாமுகா²ந்யத்³ய ந சந்த்³ரவந்தி ।
நவாம்பு³மத்தா: ஶிகி²நோ நத³ந்தி
மேகா⁴க³மே குந்த³ஸமாநத³ந்தி ॥ 2॥
மேகா⁴வ்ரு’தம் நிஶி ந பா⁴தி நபோ⁴ விதாரம்
நித்³ராऽப்⁴யுபைதி ச ஹரிம் ஸுக²ஸேவிதாரம் ।
ஸேந்த்³ராயுத⁴ஶ்ச ஜலதோ³ऽத்³ய ரஸந்நிபா⁴நாம்
ஸம்ரம்ப⁴மாவஹதி பூ⁴த⁴ரஸந்நிபா⁴நாம் ॥ 3॥
ஸதடி³ஜ்ஜலதா³ர்பிதம் நகே³ஷு
ஸ்வநத³ம்போ⁴த⁴ரபீ⁴தபந்நகே³ஷு ।
பரிதீ⁴ரரவம் ஜலம் த³ரீஷு
ப்ரபதத்யத்³பு⁴தரூபஸுந்த³ரீஷு ॥ 4॥
க்ஷிப்ரம் ப்ரஸாத³யதி ஸம்ப்ரதி கோऽபி தாநி
காந்தாமுகா²நி ரதிவிக்³ரஹகோபிதாநி ।
உத்கண்ட²யந்தி பதி²காஞ்ஜலதா:³ஸ்வநந்த:
ஶோக:ஸமுத்³ப⁴வதி தத்³வநிதாஸ்வநந்த:॥ 5॥
சா²தி³தே தி³நகரஸ்ய பா⁴வநே
கா²ஜ்ஜலே பததி ஶோகபா⁴வநே ।
மந்மதே² ச ஹ்ரு’தி³ஹந்துமுத்³யதே
ப்ரோஷிதப்ரமத³யேத³முத்³யதே ॥ 6॥

1



யமக காவ்யம் (க⁴டகர்பர)

ஸர்வகாலமதிலங்க்⁴ய தோயதா³
ஆக³தா:ஸ்த² த³யிதோ க³தோ யதா³ ।
நிர்க்⁴ரு’ணேந பரதே³ஶஸேவநா
மாரயிஷ்யத² ந தேந மா விநா ॥ 7॥
ப்³ரூத தம் பதி²கபாம்ஶுலம் க⁴நா
யூயமேவ பதி²ஶீக்⁴ரலங்க⁴நா: ।
அந்யதே³ஶரதிரத்³ய முச்யதாம்
ஸாऽத²வா தவ வதூ⁴ கிமுச்யதம் ॥ 8॥
ஹம்ஸ: பங்க்திரபி நாத²ஸம்ப்ரதி
ப்ரஸ்தி²தா வியதி மாநஸம்ப்ரதி ।
சாதகோऽபி த்ரு’ஷிதோம்பு³ யாசதே
து:³கி²தா பதி²க ஸா ப்ரியா ச தே ॥ 9॥
நீலஶஷ்பமதிபா⁴தி கோமலம்
வாரி விந்த³தி ச சாதகோऽமலம் ।
அம்பு³தை:³ ஶிகி²க³ணோ விநாத்³யதே
கா ரதி: ப்ரிய மயா விநாऽத்³யதே ॥ 10॥
மேக⁴ஶப்³த³முதி³தா: கலாபிந:
ப்ரோஷிதாஹ்ரு’த³யஶோகலாபிந: ।
தோயதா³க³மக்ரு’ஶா ச ஸாऽத்³யதே
து³ர்த⁴ரேண மத³நேந ஸாத்³யதே ॥ 11॥
கிம் க்ரு’பாபி தவ நாஸ்தி காந்தயா
பாண்டு³க³ணபதிதாலகாந்தயா ।
ஶோகஸாக³ரஜலேऽத்³ய பாதிதாம்
த்வத்³கு³ணஸ்மரணமேவ பாதி தாம் ॥ 12॥
குஸுமிதகுடஜேஷு காநநேஷு
ப்ரியரஹிதேஷு ஸமுத்ஸுகாநநேஷு ।
த்³ரவதி ச கலுஷே ஜலே நதீ³நாம்
கிமிதி ச மாம் ஸமவேக்ஷஸே ந தீ³நாம் ॥ 13॥
மார்கே³ஷு மேக⁴ஸலிலேந விநாஶிதேஷு

காமோ த⁴நு:ஸ்ப்ரு’ஶதி தேந விநா ஶிதேஷு ।
க³ம்பீ⁴ரமேக⁴ரஸிதவ்யதி²தா கதா³ஹம்
ஜஹ்யாம் ஸகி²ப்ரியவியோக³ஜஶோகதா³ஹம் ॥ 14॥
ஸுஸுக³ந்தி⁴தயா வநேऽஜிதாநாம்
ஸ்வநத³ம்போ⁴த⁴ரவாதவீஜிதாநாம் ।
மத³நஸ்ய க்ரு’தே நிகேதகாநாம்
ப்ரதிபா⁴ந்தீஹ வநாநி கேதகாநாம் ॥ 15॥
தத்ஸாது⁴ யத்த்வாம் ஸுதராம் ஸஸர்ஜ
ப்ரஜாபதி: காமநிவாஸ ஸர்ஜ ।
த்வம் மஞ்ஜரீபி:⁴ ப்ரவரோ வநாநாம்
நேத்ராத்ஸவஶ்சாஸி ஸயௌவநாநாம் ॥ 16॥
நவகத³ம்ப³ ஶிரோऽவநதாஸ்மி தே
வஸதி தே மத³ந:குஸுமஸ்மிதே ।
குடஜ கிம் குஸுமைருபஹஸ்யதே
ப்ரணிபதாமி ச து³ஷ்ப்ரஸஹஸ்யதே ॥ 17॥
தருவர விநதாஸ்மி தே ஸதா³ऽஹம்
ஹ்ரு’த³யம் மே ப்ரகரோஷி கிம் ஸதா³ஹம் ।
தவ குஸும நிரீக்ஸணேऽப்தே³ऽஹம்
விஸ்ரு’ஜேயம் ஸஹஸைவ நீப தே³ஹம் ॥ 18॥
குஸுமைருபஶோபி⁴தாம் ஸிதை-
ர்க⁴நமுக்தாம்பு³லவப்ரஹாஸிதை: ।
மது⁴ந:ஸமவேக்ஷ்ய காலதாம்
ப்⁴ரமரஶ்சும்ப³தி யூதி²காலதாம் ॥ 19॥
தாஸாம்ரு’து:ஸப²ல ஏவ ஹி யா தி³நேஷு
ஸேந்த்³ராயுதா⁴ம்பு³த⁴ரக³ர்ஜிதது³ர்தி³நேஷு ।
ரத்யுத்ஸவம் ப்ரியதமை:ஸஹ மாநயந்தி
மேகா⁴க³மே ப்ரியஸகீ²ஶ்ச ஸமாநயந்தி ॥ 20॥
கோகிலப்⁴ரமரகோககூஜிதே
மந்மதே²ந ஸகலே ஜநே ஜிதே ।
நிர்க³தோऽஸி ஶட² மாஸி மாத⁴வே

நோபயாஸி ஶயிஓऽபி மாத⁴வே ॥ 21॥
ஏதந்நிஶம்யவிரஹாநலபீடி³தாயா-
ஸ்தஸ்யா வச: க²லு த³யாலுரபீடி³தாயா ।
ஸ ஸ்வாரவேண கதி²தம் ஜலதை⁴ரமோகை: ⁴
ப்ரத்யாயயௌ ஸத³நமூநதி³நைரமோகை:⁴ ॥ 22॥
பா⁴வாநுரக்தவநிதாஸுரதை: ஶபேய-
மாலம்ப்³ய சாம்பு³ த்ரு’ஶித: கரகோஶபேயம் ।
ஜோயேய யேந கவிநா யமகை: பரேண
தஸ்மை வஹேயமுத³கம் க⁴டகர்பரேண ॥ 23॥
॥ஸமாப்தமித³ம் க⁴டகர்பர யமக காவ்யம் ॥

